EUSKARALDIA 2025 LAN HARREMANEN KONTSEILUAN

Lan Harremanen Kontseiluan ondo dakigunez, Euskaraldia herritarren
hizkuntza-praktika aktibatu eta euskararen erabilera handitzeko asmoa
duen ariketa soziala da. Laugarren edizioa izango da hau, eta lehen aldiz,
udaberrian egingo da: 2025eko maiatzaren 15etik 25era.

Bada, guk ere entitate moduan parte hartzeko konpromisoa hartu dugu.
Erakundeko langile guztiei Euskaraldiaren berri eman zitzaien, eta denek
erantzun zioten positiboki deiari; zalantzarik gabe, poztekoa dena.
Euskaraldiak iraungo duen hamar egunetan LHKko langile guztiek
(zuzendaritza barne) konpromisoa hartu dute aktiboki parte hartzeko, hain
zuzen ere, hizkuntza-ohituretan jauzi bat egin eta euskararen erabilera
handitzeko. Guztira, 16 lankide izango gara.

Rolen banaketari dagokionez, 7 ahobizi eta 9 belarriprest izango dira.

e AHOBIZI izango denak euskaraz ulertzen
duten guztiekin euskaraz egingo du
uneoro. Kideek euskaraz ulertzen ote @)
duten ez dakienean lehen hitzak, beti, & A

euskaraz egiten ditu; euskaraz ulertzen
badute, euskaraz jarraituko du. Batzuetan
zaila izan arren, elkarrizketa elebidunetan ere euskarari eutsiko dio
kideek ulertzen dutenean.

e BELARRIPREST izango denak aldiro
erabakiko du euskaraz noiz eta norekin
egin. Agian, beti ez du euskaraz egingo
ulertzen duten guztiekin, baina euskara
dakitenek berari euskaraz hitz egitea nahi
du, eta horixe eskatuko diet modu
esplizituan.

Txapak banatuta daude jada, eta banderatxo hau ere jarri da egoitzetan:

Euskaraldiak iraun bitartean, gurean jarduera bereziak egingo dira
ekimenari lotuta.

Eta, behin Euskaraldia 2025 bukatuta, LHKk dagokion balorazioa egingo
du.



